
 https://www.liyuntherin.org/archives/9690 41  –   ހަނގުރާމަ  އުޙުދު 

 ޙަސަން   ފާރޫޤް  اللهޢަބްދު 

  ކެތްތެރިވެ   ޤިޔާދތަާއި   ލާމަސ ލު   ވަސައްލަމަގެ  ޢަލއަިހި اللهޞައްލަ ކައުސާހިބާ 

 ހަނދާނއެް   ތާރ ޚ    ކެރިވަޑއަިގަތުމުގެ   ސާބިތުވެވަޑައިގނެްހުންނެވުމއާި،  ވަޑައިގަތުމއާި،

* * * * 

މިދެމިސާލާ މުޅ ން ތަފާތު މސިާލަކ  ގުޒްމާނުގެ މިސާލެވެ. ގޒުްމާނަކ  މަދ ނާގެ މުނާފިޤެކެވެ. ނަމަވެސް އޭނާ  

މުސްލިމުންނާއެކު ހަނގުރާމއަަށް ނުކުތެވެ. ވަރަށް ހިތްވަރއާެކު ހަނގުރާމަކުރއިެވެ. އޭނާ ޒަޚަމުވެ ހާލއެްނެތި 

ންނަށް ފެނިވަޑައިގެންނެވއިެވެ. އެބޭކަލުން އޭނއާަށް  މއަިދާނަށްވެއްޓިފައި އޮތްވައި އަންޞާރިއްޔަ ބޭކަލު

ތާރ ފުކުރއެްވުމުން އޭނާ ބުންޏެވެ. އަހަރެން ހަނގުރާމަކުރ  ހަމއަެކަނި ޤއަުމ  ޖޝޯުގއަެވެ. އޭނާގެ ޒަޚަމަށް 

އެވެ. އޭނާ ކާފިރުންނާ ދެކޮޅަށް އޭނާ ނެރއުްވި الله ކެތްނުކުރެވިގެން އޭނާވަނ  އަމިއްލއަަށް މަރުވެފައެވެ. އަރަހުށި މާތް

الله ހިތްވަރާއެކު ހަނގުރާމަވެސް ކުރއިެވެ. އެކަމަކު އޭނާގެ ނިޔަތް ރަނގަޅއެްނޫނެވެ. އެހެންކަމުން ކައުސާހިބާ ޞައްލަ

އެފަދަ ނިމުމަކުން އަޅަމެން  –ޢަލއަިހި ވަސައްލަމަ އޭނާގެ ޖާގއަެއްކަމުގައި އިރޝުާދުދެއްވ  ނަރަކއަެވެ  

 ރއަްކާތެރިކުރައްވާށިއެވެ. އާމ ން.

އިސްލާމްދ ނުގެ ހަތުރުން ކަމުގައިވާ އޮރއިެންޓަލިސްޓުން އިސްލާމްދ ނާއި މުސްލިމުން ބަދުނމާުކުރަން  .1

ލިޔާގޮތުގައި މަދ ނާގައި އުފެދުނު އިސްލާމ  ދއަުލަތާއި މއަްކާއާ ނުވަތަ އަރަބި ޤަބ ލާތަކާ ދެމެދު  

ވެސް އަސްލއެްނެތް ހަނގުރާމއަިގެ ހުޅުގަނޑު ރޯކޮށްލ  މުސްލިމުންނެވެ. ނަމަވެސް މިއ  އއެް 

ވާހަކަތަކެކެވެ. ޙަޤ ޤަތާ ޚިލާފު ބަދުނާމުކުރުމެކެވެ. ހިޖްރއަިން ތިންވަނަ އަހަރާ ހަމަޔަށް އއަިއިރުވެސް 

އިސްލާމ  ލަޝްކަރުއޮތ  އަސްކަރ  ފޯރުމާލުގެ ގޮތުން ބަލާއިރު އއެްވެސް ބަޔަކާ ދެކޮޅަށް އަމިއްލއަަށް  

އްނޫނެވެ. ) އަޅުގަނޑު ލިޔުނު ފޮތއެްކަމުގައިވާ ބަދުރުގެ ހަނގުރާމަ އިޢުލާންކުރެވޭފަދަ ޙާލަތއެްގައެ

މިފޮތުގައި ވަރަށް ތަފްޞ ލުކޮށް އެވާހަކަތައް ވާނ    –މއަިދާނުން ހަނގުރާމއަާއި ޝަހ ދުން 

ބަޔާންކޮށްފއަެވެ.( އެންމެ އަސާސ  ކަންކަމަށް ބޭނުންވާ ތަކެތ ގެތެރއެިން ފޭރާމަށް ބެލިކަމުގއަިވިޔަސް  

ހިފއައިޮތ  “ނުފޯރާ ފޮތ ން ފޫގަޅއަިގެން” ނެވެ. އުޙުދު ހަނގުރާމައިގައި މުސްލިމުން އުޅޭންޖެ

މުސްލިމުންގެ ހަތްދިހަ ބޭކަލުން ޝަހ ދުވުމުން އެ ޝަހ ދުންގެ ކަފުންކޮޅު ތުރުކުރާނެ ފޮތްޗެއްވެސް  

 މުސްލިމުންގެ އަތަކުނެތެވެ. 

ޢަންހުގެ މޫނުފުޅު ދެކެވަޑައިގެންނެވުމަށްޓަކައި  الله ސއަްޔިދުއް ޝުހަދއާު ޙަމްޒާ ބިން ޢަބްދުލްމުއްޠަލިބު ރޟަިޔަ

ޢަންހާ ވަޑއަިގެންނެވިއިރު  الله އެކަލޭގެފާނުގެ ކޮއްކޯފުޅު އއަްސއަްޔިދާ ޞަފއިްޔާ ބިންތި ޢަބްދުލްމުއްޠަލިބު ރޟަިޔަ

ދެފޮތިކޮޅު ގެންދެވއިެވެ. އެކަމަނާ ވަޑއަިގެންނެވިއިރު ޙަމްޒަތުގެފާނުގެ   ބޭބޭފުޅުގެ ހަށިކޮޅު ނިވާކުރއެްވުމަށްޓަކއަި

ހަށިކޮޅުގެ އަރިހުގައި އަންޞާރިއްޔަ ބޭކަލެއްގެ ހަށިކޮޅުވެސް އޮތެވެ. އެހެންކަމުން ޙަމްޒަތުގެފާނަށް ދެފޮތިކޮޅު 

އް ނުގެންނެވިއެވެ. ދެބޭކަލުންނަށް  ބޭނުންކުރއަްވާކަށއެް ޙަމްޒަތުގެފާނުގެ ޢާއިލާގެ ބޭފުޅުން ހިތްޕުޅުހަމަޖެހިވަޑއަެ

ދެފޮތިކޮޅު ހަމަޖައްސަވަން ބއަްލަވައިލެއްވިއިރު ދެފޮތިކޮޅުގެ ބޮޑުމިން ތަފާތެވެ. އެހެންކަމުން ޤުރުޢަތުލއަްވއަިގެން  

ޅެވެ.  ދެބޭކަލުންނަށް ދެފޮތިކޮޅު ހަމޖަެއްސެވިއެވެ. ޙަމްޒަތުގެފާނަށް ލިބިވަޑއައިގެންނެވ  ދެފޮތިކޮޅުންކުރެ ކުޑަފޮތިކޮ 

އެފޮތިކޮޅުން ޙަމްޒަތުގެފާނުގެ އިސްތަށިފުޅު ނިވާކޮށްފިނަމަ ފއަިންޕުޅު ނިވަލއެްނުވެއެވެ. އެންމެފަހުން ޙަމްޒަތުގެފާނު  

ފަސްދާނުލެވުނ  އެފޮތިކޮޅުން އިސްތަށިފުޅު ނިވާކޮށްފައި ފއަިންޕުޅު މއަްޗަށް އަޒުޚަރެވެ ކިޔޭ ގަހއެްގެ ފަތއްަޅުއްވައި  

 ނިވާކުރއަްވައިފއަެވެ. 

ޢަންހުވެސް ފަސްދާނުލެވުނ  الله ހަމއަެފަދއަިން މުސްލިމުންގެ ދިދއަިގެވެރިޔާ މޞުްޢަބު ބިން ޢުމައިރު ރޟަިޔަ 

 ފޮތކިޮޅަކުން އިސްތަށިފުޅު ނިވާކުރއެްވުމަށްފަހު ފއަިންޕުޅުމއަްޗަށް އަޒުޚަރު ފަތްއަޅއަިފައެވެ. 

އިސްލާމްވެވަޑައިގެންނެވުމުގެ ކުރ ން މއަްކާގައި ހުންނެވއިިރު މޞުްޢަބަކ  އެއއްިރު ތުރުކުރެއްވި ހެދުނކްޮޅެއް އަނއެްއިރު  

 ތުރުކުރއަްވާ ބޭކަލއެްނޫނެވެ. 



މުސްލިމުންނަށް ނަޞްރުދއެްވައި ތަނަވަސްކަމއާި ތިޔާގިކަން ދއެްވި ހިނދު އިސްވެދެންނެވި ކަންކަން  الله އަރަހުށި މާތް

 ހަނދުމަފުޅުވުމުން ޞަޙާބ ންގެ ލޯފުޅުތަކުން ކަރުނަފޮދއުާދއެެވެ. 

ޝއަްކއެްނެތެވެ. މުސްލިމުންނަށް ކަނޑ ގައި ހިފަން މަޖްބޫރވު  މިދެންނެވިފަދަ ދަތިދުވަސްވަރއެްގައެވެ. އަމިއްލަފުޅު 

ޖާނއާިމާލާއި އައު އިސްލާމ  ދއަުލަތުގެ ދިފާޢުގައެވެ. ނަމަވެސް މުސްލިމުންނަށް ޖިހދާުކުރއަްވަން  

ވިއެވެ. އެބޭކަލުންގެ އަމޒާުފަތްގަނޑުގެ މަތިވެރިކަމާމެދު މަޖްބޫރުވެވަޑައިގަތުމުން އެހުރިހާ އުނިކަމެއް ފޫބއެްދެ

ޢަލއަިހި ވަސައްލަމަ ދެކެ ވެވަޑައިގަންނަވާ  الله ކުޑަކޮށްވެސް ހިތްޕުޅުގައި ޝއަްކއެްނުވާތ އެވެ. ކައުސާހިބާ ޞައްލަ

ރުފުޅާއި  ތެދުވެރި ލޯބިފުޅއާި، އެމާތް ސާހިބާގެ އެކުވެރިކަމުން ލިބިވަޑއަިގެންނެވި ހިތްވަރުފުޅާއި ފަންވަ

 ބުންވަރުފުޅުގައެވެ. 

ދެން އަނއެްކާވެސް އަޅުގަނޑު އެނބުރިލާނ  ކ ރިތި ޤުރއުާނުގައި އުޙުދު ހަނގުރާމަޔާ ގުޅޭގޮތުން  .1

ދއެްވައިފއަިވާ މަތިވެރި އިރުޝާދުތަކާ ދިމާޔަށެވެ. އާދެ، ކުރ ންވެސް ދެންނެވިފަދއަިން ކ ރިތި 

 ކުރިމަތިލާންޖެހުނ   ޤުރއުާނުގައި ވަނ  އުޙުދު ހަނގުރާމއަިގައި މުސްލިމުންނަށް ބޮޑެތި ގެއްލުންތކަަކާ

ކ އްވެގެންކަން ބަޔާންކުރއަްވައިފއަެވެ. މުސްލިމުންގެ ކިބއަިގައިހުރ  ކޮންކޮން ބަލިކަށިކަންކަމއެްކަން 

ފާހަގަކޮށްދއެްވއަިފައެވެ. ހަމއަެއއާެކު މުސްލިމު ސިފއަިންގެ ސިފަވަންތަކަމުގެ ޝުޢޫރަށް އާރޯކަން 

ގއަި ބިންވަޅުނަންގަވައިދއެްވ  ހަނގުރާމަތަކުގައިވެސް  ގެނެސްދއެްވއަިފައެވެ. މުސްލިމުންގެ ހިތްތަކު

ކާމިޔާބ  އާއި ނާކާމިޔާބ ގެ ނިޔާކަނޑައަޅާ ބާރަކ  އަޚްލާގ  ބާރުކަމެވެ. އަޚްލާގ  ބާރުގެ  

އެންމއެިސްކުންނަކ  ނުވަތަ ތުއްރަވާހަކ  ކެތްތެރިކަންކަމެވެ. ކ ރިތި ޤުރއުާނުގައި މުސްލިމުންނަށް 

އިގެ މއަިދާނުގއަިވެސް ޢަޞަބިއްޔަތުގެ ޖޒަުބާތުން އެއްކިބާވުމަށެވެ. ދުނިޔަވ   އިރޝްާދުދއެްވ  ހަނގުރާމަ 

ގެ ރުހިވޮޑިގަތުން ހޯދުމާއި الله ފއަިދާތަކަށް ދަހިވެތިވުމުން ހުސްދުރުވެގަތުމަށެވެ. ހަމއަެކަނި މާތް

ން މުސްލިމް  ޙއަްޤަށް ނަޞުރުދިނުމއާި، އާޚިރަތުގެ ކާމިޔާބ އަކ  އަމާޒުފަތްގަނޑަކަށް ހެދުމަށެވެ. މިގޮތު

ސިފއަިންނަށް ދަސްކޮށްދއެްވ  ޖިހާދަކ  ދުނިޔަވ  ކަމއެްނޫން ކަމެވެ. ދ ނ  މޞަްލަޙަތުތަކަކަށްޓަކައި  

ކުރެވޭ ޚާލިސް އަޅުކަމއެްކަމެވެ. ހަނގުރާމަތަކުގައި ފަތަޙަލިބުމާއި ބަލިވުމުގެ ނިޔާކަނޑައެޅުއްވުމުގެ  

ގެ ޔަދުޤުދްރަތްޕުޅުގައިކަމެވެ.  الله ވަންތަ  ބާރުވަނ  ހުސްޠާހިރުވަންތަ، ކަށަކުޅަދުންވަންތަ، ރަސް 

އެހެންކަމުން އެކަލާނގެ ކަނޑައަޅއުްވައިފއަިވާ ޤާނޫނުތަކަށް ފަރުވާވެތިބެ އެކަލާނގެ ރުހިވޮޑިގަތުން  

ހޯދަން ތާއަބަދު ހަނދާން ބހެއެްޓުމަށެވެ. މި ޙަޤ ޤަތްތއަްވަނ  ދުޢއާއެްގެ ތައްގަނޑަށް ފައްތަވައި  

 ވައިފއަެވެ. މުސްލިމުންނަށް ދަސްކޮށްދއެް

ވެރިކަން މިލްކުވެވޮޑިގެންވާ، ހއަްދަވާ ބޮޑުކުރއެްވި ރަސްކަލާކއޯެވެ. އިބަރަސްކަލާނގެ އިރާދަކުރއަްވާ މ ހަކަށް  ” 

ވެރިކަން ދއެްވަމއުެވެ. އަދި، އިބަރަސްކަލާނގެ އިރާދަކުރައްވާ މ ހއެްގެ ކިބއަިން ވެރިކަން ވަކިކުރައްވަމއުެވެ. އަދި 

މަތިވެރިކުރައްވަމުއެވެ. އަދި، އިބަރަސްކާލާނގެ އިރާދަކުރއަްވާ މ ހަކު   އިބަރަސްކާލާނގެ އިރާދަކުރައްވާ މ ހަކު



ނިކަމެތިކުރއަްވަމއުެވެ. އެންމެހައި ހޔެޮކަންވަނ  އިބަރަސްކާލާނގެ ޔަދުޤުދުރަތްފުޅުގައެވެ. ހަމަކަށަވަރުން،  

އިބަރަސްކަލާނގެއ  ކޮންމެކަމެއްގެ މއަްޗަށް ކުޅަދުންވަންތަ ރަސްކަލާނގެއެވެ. އިބަރަސްކަލާނގެ ދުވާލުގެ ތެރއެަށް  

އަށް ދުވާލު ވއަްދަވަމއުެވެ. އަދި، މަރުވަފައިވާ ތަކެތ ން ދިރޭތަކެތި  ރޭގަނޑު ވައްދަވަމއުެވެ. އަދި، ރޭގަނޑުގެ ތެރެ 

ނެރއުްވަމއުެވެ. އަދި، ދިރޭތަކެތ ން މަރުވެފއަިވާ ތަކެތި ނެރުއްވަމުއެވެ. އަދި، އިބަރަސްކަލާނގެ އިރާދަކުރައްވާ  

 މ ހަކަށް ވަކިމިންވަރެއްނެތި ރޒިުޤު ދއެްވަމުއެވެ. 

 (26، 27އާލުޢިމްރާން : ) 

ކ ރިތ ޤުރއުާނުގައި އިރްޝާދުދއެްވައިފއަިވަނ  މަރަކ  ވަގުތުކަނޑއަެޅިފައިވާ ކަމެއް ކަމުގއަެވެ. ކޮންމެ   .1

ގެ އޒިުނަފުޅއާެކު ކަނޑައެޅިފައިވާ ވަގުތުގައި މަރު އިންސާނުންނާ الله ގޮތއެްގއަިވެސް މާތް 

ނ  މަރުދެކެ ގަންނަބިރު ބއަްދަލުކުރާނެކަމެވެ. މި ޙަޤ ޤަތް އޮޅުންފިލއުްވައިދއެްވުމުގެ ޒަރ ޢއާިން ވަ

މުސްލިމް ސިފއަިންގެ ހިތްތަކުން ފިލއުްވއަިދެއްވައިފއަެވެ. ފުރާނަ ސަލާމަތްކުރުމުގެ ފިކުރުގައި 

ވާޖިބއުަދާކުރުމާ މެދު ފަރުވާކުޑަކުރުމަކ  އުމުރު ދިގުވާނެކަމެއްނޫންކަން ބަޔާންކޮށްދއެްވައިފއަެވެ.  

މަކޮށްގެން ތިބެ ޖިހާދުގއަި ކުރއިަށް ދިޔުމަށް ހަނގުރާމއަިގެ މއަިދާނުގައި މަރާ ހަތަރުކަޅިހަ

 ( 145އިރޝްާދުދއެްވައިފއަެވެ. ) އާލުޢިމްރާން : 

ގެ  اللهއިސްވެދިޔަ މަތިވެރި ފިލާވަޅުތަކަށްފަހު މުސްލިމުންނަށް ހމާަކޮށްދއެްވާ ރަން ޙަޤ ޤަތަކ  މާތް .2

ގެ  اللهމަގުގައި ޤަތުލުވާމ ހުންގެ މަރަކ  އެހެންމ ހުންގެ މަރުވުމާ އެއްފަދަ މަރއެްނޫންކަމެވެ. މާތް 

މޭރުމުން އަންގަވއަިފައިވަނ   މަގުގައި ޤަތުލުވާ މ ހުންގެ މަރަކ  އިޙްތިރާމު ލިބިގެންވާ މަރއެްކަމެވެ. މި

ގެ މަގުގައި ހަނގުރާމަކޮށް ޝަހ ދުވާ މ ހުންނަކ ، މަރުވެފއަިވާ ބަޔެކޭ ހ ނުކުރުމަށެވެ. އަދި،  الله 

ކ އްތއޯެވެ. އެއުރެންނަކ  އެއުރެންގެ ވެރިރަސްކާލާގެ ޙަޟްރަތުގއަި ރިޒްޤުލިބޭ ޙާލު ދިރިތިބި 

ކަމުން އެއުރެންނަށް ދއެްވި ކަންތަކާމެދު، އުފާކުރާ  ގެ ފަޟުލުވަންތަالله ބއައެްކަމެވެ. އެއުރެން ތިބޭނ   

ޙާލުގއަިކަމެވެ. އަދި، އެއުރެންގެ ފަހަތުން އއަިސް އަދި، ބއަްދަލުނުކޮށްތިބި މ ހުންނާމދެު އެއުރެންގެ  

މއަްޗަށް ބިރއެްނެތްކަމާއި، އަދި، އެއުރެންނ  ހިތާމަކުރާނެ ބަޔކަުކަމުގައި ނުވާކަމާމެދު، އުފާކުރާ 

ގެ ޙަޟްރަތުން ދއެްވާ ނިޢުމަތާއި ފަޟުލުވަންތަކަމާމެދުގައްޔާއި الله . އެއުރެން ވަނ   ޙާލުގއަިކަމެވެ

މއުުމިނުންގެ ދަރުމަ ގެއްލެނިނުކުރައްވާނޭކަމުގެ ޔަޤ ންކަމުގައި އުފާކުރާ الله، އަދި، ހަމަކަށަވަރުން  

 (169-171ގޮތުގައިކަމެވެ. ) އާލުޢިމްރާން : 

މިގޮތުން ޝަހ ދުވުމުގެ މުޅ ން އާ އަދި އެހާމެމަތިވެރި މަފްހޫމއެްވަނ  ތަޢާރުފްކޮށްދއެްވއަިފައެވެ. ޝަހ ދުންގެ މަރަކ   

 އެމަރުދެކެ ބިރުގަތުމުގެ ބަދަލުގައި އެފަދަ މަރުވުމަކަށް އެދި ދުޢާކުރެވޭފަދަ މަރއެްކަމއެް ބަޔާންކޮށްދއެްވއަިފައެވެ. 

ޢަލއަިހި ވަސައްލަމަ ވަނ  ޝަހ ދުންގެ މއަްޗަށް  الله އިސްވެދިޔަ މަތިވެރި އިރްޝާދުތަކާ ވިދިގެން ކައުސާހިބާ ޞައްލަ

ރޮއި ހިތާމަކުރުން މަނާކުރއަްވައިފއަެވެ. ޞާލ ޙު އިންޤިލާބ  ޙަރަކާތްތއަް ފާޅުވެގެން އަންނަ ހިނދު އއެިންޤިލާބުތަކާ 



ގުޅޭ ރަން އިސްޠިލާޙުތައްވެސް އަންނަނ  އުފެދެމުންނެވެ. އެއިސްތިލާޙުތަކަށް ޚއާްޞަ މާނަތަކެއް އެކަށއަެޅެމުންނެވެ.  

އެހައިތަނަށް ޢއާްމުވެފައި ހުންނަ މާނަތއަް ބަދަލުވަމުންނެވެ. މަޤްޞަދަކ  ކުރިންވެސް ދެންނެވިފަދއަިން ޖިހާދަކ  

 އަށްޓަކައި ކުރެވޭ އަޅުކަމއެްކަން އެންގެވުމެވެ. الله ޅާކަމއެްކަމާއި މާތްދުނިޔަވ ކަމެއް ނޫންކަމާއި ދ ން ބާރއުަ

އިސްލާމްދ ނުގެ ޖިހާދުގެ ނޒަަރިއްޔާ ޞަރ ޙުކޮށް ބަޔާންކުރާގޮތުގައި ޖިހާދަކ  އަމިއްލަ އަމއިްލައަށް ކުރެވޭނެކަމެއް  

ނޫނެވެ. ޖިހާދު އިޢުލާންކުރުމަކ  މުސްލިމުންގެ ވަލއިްޔުލއްަމްރު )މޒިަނާގައި އެމ ހަކު ނިސްބަތްވާ ދއަުލަތުގެ  

ގެ އަޅުތަކުންގެ  الله ޖިހާދުގެ ނަމުގައި އަމއިްލަ އަމއިްލަޔަށް ނުކުމެ މާތް ވަލއިްޔުލއްަމްރު(ގެ މަސްޢޫލއިްޔަތެކެވެ. 

ފުރާނަތަކަށް ގެއްލުންދ  ޙުރުމަތްތެރިކުރއަްވައިފއަިވާ ލޭތައް އޮހޮރުވއަި ތިމާ އަމިއްލަޔަށް ތިމާގެ ނަފުސު ކަތިލުމަކ   

 ވެ. އއެްވެސް ޙާލއެްގައި ޖިހާދުކުރުމއެްނޫނެވެ. ދ ން ތަރްޙ ބުދޭ ކަމއެްވެސް ނޫނެ

މުނާފިޤުންކުރެ ގިނަމ ހުން އިސްލާމ  ލޝަްކަރާ ވަކިވެގެން ދިޔަ ކަމުގައިވިޔަސް އޭގެތެރއެިން  .1

މަދުބަޔަކު އިސްލާމ  ލަޝްކާރާއެކު މއަިދާނުގއަި ތިއްބެވެ. މުސްލިމުންނަށް ކުރިމަތިވާ ނާޒުކު 

އި މުސްލިމުންގެ މަރްޙަލާތަކުގައި މުސްލިމުންގެ ތެރޭގއަި ބައިބއަިވުން އުފއަްދަން މަސައްކަތްކުރުމާ

ބަދަހި ނޒިާމު ރޫޅައިލުމުގައި އެމ ހުންގެ ދއަުރު ވަރަށް ބޮޑެވެ. ހަނގުރާމަ ނިމުމަށްފަހުވެސް އެކި  

ވަސްވާސްތައް ފަތުރަން އެމ ހުން ހ ވާގިކަމާއެކު މަސއަްކަތްކުރއިެވެ. “މިވެނިކަމެއް އެވެނިހެން ވ ނަމަ 

ން އއެްވެސް ހިއްސއާެއް ތިމަންމެނަށް މިވެނިކަމެއް ނުހިނގ ހެވެ. އަމުރުވެރިކަމުގެ ތެރެއި

ލިބިފއަިއޮތްނަމަ އުޙުދު ހަނގުރާމއަިން މިނުކުތް ނަތ ޖއާެއް ނުނިކުތ ހެވެ.” ކިޔައިގެން  

އަށް  الله ފިތުނަވެރިވާހަކަ ދއެްކއިެވެ. އެވާހަކަތަކުގެ ޖަވާބުގައި ހުރިހާކަމެއް މިލްކުވެވޮޑިގެންވަނ  މާތް 

ވުން ކަނޑއަަޅއުްވއަިފައިވާ މ ހުން އެމ ހުން ޤަތުލުވެގެން ވެއްޓޭނެ  ކަމަށއާި، އެބއަެއްގެ މއަްޗަށް ޤަތުލު

 ތަނަށް ނުކުންނާނެކަން އެންގެވއިެވެ. 

ޖަބަލުއްރުމާތުގއަި ބައިތިއްބެވި ތ ރުވެރ ންގެ ގިނަބޭކަލުން ފަރުބަދއަިން ފައިބއަިވަޑައިގަތުމުގެ   .2

ސަބަބަކަށްވ  ޣަނ މާ އއެްކުރއެްވުމުގައި ބއަިވެރިވެވަޑައިނުގަންނަވާނަމަ ޣަނ މއާިން ބައި 

ޢަލއަިހި ވަސައްލަމަ  الله ލިބިވަޑއަިނުގެންފާނެކަމުގެ ޝައްކު ހިތްޕުޅުގައި އުފެދުމެވެ. ކައުސާހިބާ ޞައްލަ 

މަދ ނާގައި ހަމަޖެހިވަޑއަިގަތުމަށްފަހު ތ ރުވެރ ންގެ މައްސަލަ ބެއްލެވިއެވެ. އެބޭކަލުން 

ޖަވާބުދާރ ކުރއެްވއިެވެ. އިތުރުސާހިބާގެ ސަރ ޙު އަމުރުފުޅާ ޚިލާފަށް ފަރުބަދަމަތ ން  

އްކެވ  ތަފާތު ޢުޒުރުތަކެވެ.  ފައިބއަިވަޑައިގެންނެވ  ކ އްވެގެންތޯ ސުވާލުކުރއެްވިއެވެ. އެބޭކަލުން ދެ

ޢަލއަިހި ވަސައްލަމަ އެޖަވާބުތއަް الله ބުރަދަނއެްނެތް ވާހަކަފުޅުތކަެކެވެ. ކައުސާހިބާ ޞައްލަ 

އަޑުއައްސަވައިފއަި ޙަދ ޘުކުރެއްވއިެވެ. ” ނޫނެކެވެ. ޙަޤ ޤަތަތުގއަި ތިޔަބައިމ ހުންނަށް ކުށްހ އެއް  

 އިމ ހުންގެ ބައި ނުދ ފާނެހެން ހ ވ އެވެ.” ކުރެވުނ އެވެ. އަހުރެން ޚިޔާނާތްތެރިވެ ތިޔަބަ



ވަނަ އާޔަތުގައި ވަނ  އެކަމަށް އޝިާރާތްކުރއަްވއަިފައެވެ. ކ ރިތި ޤުރއުާނުގެ   161އާލުޢިމްރާން ސޫރަތުގެ 

އެބަސްފުޅުގެ މަޤްޞަދަކ  އެބޭކަލުންނަށް ހ ފުޅުކުރއެްވުނު ގޮތަށް އެކަންނުވާނެކަން އެންގެވުމެވެ. އާދެ، ތ ރުވެރ ންނަށް  

ގެ ނަބއިްޔާކަމެވެ. ހުރިހާ ބާރަކާއި އިޚްތިޔާރެއް  الله  ކޮމާންޑަރަކ  ޚުދު އަންގަވއަިފައިވަނ  އެބޭކަލުންގެ ލަޝްކަރުގެ

އެކަލޭގެފާނުގެ އަތްޕުޅުގައިވަނިކޮށް ތ ރުވެރ ން އެބޭކަލުންގެ ހައްޤު ރއަްކައުތެރިނުވާނެ ކަމަށް ހ ފުޅުކުރއަްވަން  

ގެ ދަށުގައިހުރި މުދަލއެް ތެދުވެރިކަމާއި  ޖެހިވަޑއަިގަންނަވާނެ އެއްވެސް ސަބަބެއް ނެތްކަމެވެ. އިތުރުސާހިބާގެ ބެއްލެވުމު 

އަމާނާތްތެރިކަމާއި އިންސާފުގެ މަގުނޫން އެހެން މަގަކުން ބެހިގެން ހިނގއަިދާނެކަމަށް ހ ކުރައްވާނެ ކުޑަވެސް  

ންގެ  ޖާގއަެއްނެތްކަމެވެ. ޣަނ މއާަށް ޚިޔާނާތްތެރިވެވަޑއަިގަތުމަކ  ނުވަތަ ބޔަަކު ޚިޔާނާތްތެރިވިޔަ ދެއްވުމަކ  ނަބ ބޭކަލު

 ފަރާތްޕުޅުން ހިނގާނެކަމއެްނޫންކަމެވެ. 

ޢަލއަިހި ވަސައްލަމަ ޒަޚަމުކޮށްލުމުން ޞަޙާބ ންގެ ތެރއެިން الله ދޝުްމިނުން ކައުސާހިބާ ޞައްލަ .1

ގެ ރަސޫލާއެވެ. މިއަނިޔާވެރިންނަށް ބަދު ދުޢާކުރއަްވާށެވެ.”  اللهބއަެއްބޭކަލަކު ވިދާޅުވިއެވެ. ” އޭ މާތް

 ފޮނއުްވ  ދުނިޔއެަށް  ޢަލއަިހި ވަސައްލަމަ ޖަވާބުދެއްވިއެވެ. ތިމަންކަލޭގެފާނުالله ކައުސާހިބާ ޞައްލަ 

ރަޙްމަތއެްކަމުގައެވެ. ލަޢުނަތއެް ކަމުގއަެއްނޫނެވެ! އެހެން ވިދާޅުވުމަށްފަހު އަންނަނިވި މޭރުމުން 

ދުޢާފުޅުކުރއެްވިއެވެ. “ހައްދަވައި ބޮޑުކުރެއްވި ރަސްކަލާކޯއެވެ! މއިަޅާގެ ޤައުމަށް ތެދުމަގު 

އަޅާގެ މުހިންމަތއާި، ހަޔާތުގެ ޙަޤ ޤަތް( ދއަްކަވާނދޭވެ! އެބައިމ ހުންނަށް ) މއިަޅއާާއި ، މި

 ނޭނގެނ އެވެ. “ 

ޢަލއަިހި ވަސައްލަމަ މިޖަވާބުފުޅާއި، އެކަލޭގެފާނުގެ ދުޢާފުޅުން އެނގެނ  އިތުރުސާހިބާ الله ކައުސާހިބާ ޞައްލަ 

އެކަލޭގެފާނާ އިދިކޮޅުމ ހުންނާމެދު ވިސްނުންފުޅުގެންގުޅއުްވިގޮތްކޮޅެވެ. ނުހަނު ސާފުކޮށް އެނގޭގޮތުގައި އެމާތް ސާހިބާގެ  

ސްނުންފުޅެއްނެތެވެ. ދުޝްމިނުން ފަނާވެދާކަށްވެސް އެދިވަޑައެއް ނުގަންނަވއަެވެ. ހިތްޕުޅުގއަި ބަދަލުހިއްޕެވުމުގެ ޒާތ ވި

އެމާތްސާހިބާ އެދިވަޑައިގަންނަވާހއަިވެސް އެދިވަޑއަިގެންނެވުމަކ  އެމ ހުންގެ އިސްލާޙެވެ. އިސްލާމްވުމެވެ. މުޝްރިކުންގެ  

 ސަބަބުންނެވެ. އެބއަިމ ހުންގެ ޢަސްކަރ   އަސްކަރ  ފިޔަވަޅުތަކަށް ޖަވާބުދއެްވ ވެސް މަޖްބޫރުވެވަޑައިގަތުމުގެ

 ކުރިމަތިލުމަށް ޢަސްކަރ  ޖަވާބެއް ނުދއެްވައި ފަރުޖެއްސެވޭނެ އެހެން އއެްވެސް ގޮތެއް ނެތިގެންނެވެ. 

 ނިމުނ ( )

 


